
 

 

ДУК “Пінская гарадская цэнтралізаваная бібліятэчная сістэма” 

Аддзел абслугоўвання і інфармацыі цэнтральнай бібліятэкі 

Інфармацыйна-бібліяграфічны сектар 

 

 

 

 

КАПУСЦІНСКІ РЫШАРД 

 
(ДА 85-ГОДДЗЯ З ДНЯ НАРАДЖЭННЯ) 

ШОРТ-ЛІСТ 

 

Пінск, 2017 



 

 

Рышард Капусцінскі (польск. Ryszard Kapuściński, 4 сакавіка 1932, Пінск — 22 

студзеня 2007 г., Варшава) — польскі пісьменнік і журналіст. 

Рышард Капусцiнскi нарадзiўся 4 сакавiка 1932 г. у Пiнску, якi ўваходзiў у той час у 

склад Польшчы. Яго бацькi Марыя Бабко i Юзаф Капусцiнскi былi настаўнiкамi польскай 

пачатковай школы. Да сённяшняга дня захаваўся дом (вул. Суворава, 43), дзе з’явiўся на 

свет будучы сусветна вядомы публiцыст, аўтар цiкавых рэпартажаў з розных куточкаў 

Зямлi, вядомы пiсьменнiк i паэт. 

Пасля 1940 года сям’я Капусцiнскiх жыла ў Польшчы. 

Для журналiсцкiх вандровак Р. Капусцiнскi выбiраў пераважна дзяржавы “трэцяга 

свету”. Яго артыкулы з Конга, Анголы, Эфiопii i iншых краiн прынеслi польскаму 

журналiсту заслужанае званне “кароль рэпартажу”. Сусветную славу Р. Капусцiнскаму 

прынеслi кнiгi “Яшчэ адзiн дзень жыцця” (1976), “Цар” (1978), “Шах iн шах” (1982), 

“Футбольная вайна”. Ён прызнаны лепшым польскiм журналiстам ХХ стагоддзя. 

Пiсьменнiк двойчы намiнаваўся на суiсканне Нобелеўскай прэмii. 

Праводзячы гады за мяжой сваёй айчыны, Р. Капусцiнскi не заставаўся ў баку ад 

падзей, што там адбывалiся. У адзiн з самых драматычных момантаў гiсторыi Польшчы – 

у жнiўнi 1980 г., калi на Балтыйскiм узбярэжжы пачалiся масавыя акцыi пратэсту i 

ўпершыню голасна заявiла аб сабе “Салiдарнасць”, – ён iмчыць туды, да бастуючых 

рабочых Гданьскай суднаверфi. У штотыднёвiку “Культура” друкавалiся яго рэпартажы, 

канстатуючыя i вiтаючыя нараджэнне новай Польшчы. 

У 1989–91 гг. Р. Капусцiнскi атрымлiвае магчымасць здейснiць вандроўку па адной з 

магутнейшых iмперый – СССР. Вынiкам плённага журналiсцкага падарожжа даўжынёю 

больш за 60 тысяч кiламетраў стала з’яўленне кнiгi “Iмперыя”, якая перавыдавалася ў 

Еўропе каля 20 разоў. 

Апрача журналiсцкiх рэпартажаў i кнiг-хронiк, Р. Капусцiнскi паспяхова асвоiў i 

iншыя мастацкiя жанры. У Польшчы выдадзены два яго паэтычныя зборнiкi. Па яго 

сцэнарыях ажыццявiлi пастаноўкi п’ес тэатры Польшчы, Канады, Нарвегii, Галандыi i 

iншых краiн. Зарэкамендаваў сябе i як адмысловы фатограф. Яго фотавыставы прайшлi як 

на радзiме, так i ў Венгрыi, Балгарыi. Сваiм багатым вопытам i ведамi па гiсторыi i 

культуры краiн Афрыкi, Акеанii i Амерыкi Р. Капусцiнскi дзялiўся са студэнтамi 

ўнiверсiтэтаў Варшавы, ЗША, Англii, Iндыi, Венесуэлы. 

Ён быў сведкам 27 рэвалюцый і пераваротаў, 40 разоў трапляў за краты і атрымаў 

чатыры смяротныя прысуды. Ягоныя кнігі перакладаліся на дзесяткі моў і прадаваліся 

мільённымі накладамі па ўсёй планеце. Аднак усё жыццё легенда сусветнай журналістыкі 

паляк Рышард Капусцінскі мроіў пра родны Пінск.  Пісьменнік некалькі разоў наведваў 

сваю малую радзіму. У Пінску здымаліся многія кадры дакументальнага фільма Занусі 

“Паэт на лініі фронту”. 

Лаўрэат прэміі Баляслава Пруса (1975),  Міжнароднай прэміі журналістаў (1978), 

Прэміі Гётэ (1999),  прэміі Віарэджа (2000), Прэміі Гринцане Кавур і прэміі прынца 

Астурыйскага (2003), прэміі Эльзы Моранте (2005), ганаровы доктар многіх польскіх і 

замежных універсітэтаў. 

Узнагароджаны Залатым Крыжам Заслугі (1954) і рыцарскім крыжам Ордэна 

Адраджэння Польшчы (1974). 

Памёр Рышард Капусцiнскi 23 студзеня 2007 г. У вераснi таго ж года ў Пiнску на 

доме, дзе жыў знакамiты пiнчук, устаноўлена мемарыяльная дошка ў яго гонар. 



 

 

Сустракаюцца розныя варыянты напiсання прозвiшча на беларускай мове: 

Капусьцiнскi, Капусцiнскi; на рускай мове: Капустинский, Капущинский. 

